
PERDAGANGAN DALAM NEGERI, KOPERASI DAN KEPENGGUNAAN 

menyatakan:-

a) Langkah Kerajaan bagi mengelakkan subsidi minyak disalahgunakan 

terutama yang melibatkan kenderaan perdagangan dan persendirian; 

dan 

b) Adakah Kerajaan akan memperkenalkan kad mengisi minyak kepada 

kenderaan perdagangan dan persendirian yang layak menikmati 

subsidi. 



I . 

JAWAPAN: 

Tuan Yang Dipertua, 

a) Bagi mengelak minyak bersubsidi disalahgunakan atau diseleweng, 

beberapa langkah telah diambil seperti berikut; 

1. Menetapkan kuota jualan minyak diesel di stesen-stesen 

minyak. Permohonan tambahan kuota diesel oleh mana-mana 

syarikat minyak akan dikaji dari semasa ke semasa; 

11. Mengeluarkan arahan kepada semua stesen minyak supaya 

jualan diesel hanya untuk tangki asal kenderaan sahaja dan 

tidak boleh menggunakan bekas atau tong kecuali atas 

kebenaran Pengawal melalui Permit Barang Kawalan Berjadual 

(Khas); 

111. Mengambil tindakan undang-undang di bawah Akta Kawalan 

Bekalan 1961 ke atas pengusaha stesen minyak yang tidak 

mematuhi syarat-syarat lesen yang telah ditetapkan. 

IV. Mengarahkan syarikat pengeluar minyak mengemukakan 

maklumat penghantaran minyak ke stesen bagi memantau 

mana-mana stesen yang membuat pembelian diesel dalam 

kuantiti yang meragukan untuk diambil tindakan; 



v. Menghadkan penjualan diesel kepada 20 liter bagi kenderaan 

berpendaftaran asing di stesen minyak yang berada dalam 

lingkungan 50 kilometer daripada sempadan; 

VI. Menghadkan waktu operasi stesen minyak dalam lingkungan 

10 kilometer dari sempadan sehingga jam 10.00 malam; 

VII. Mewartakan barang kawalan minyak petrol RON95 dan minyak 

diesel sebagai barangan Larangan Eksport dibawah Peraturan

Peraturan Kawalan Bekalan (Larangan Eksport) 2011 yang 

berkuatkuasa mulai tahun 2011; dan 

v111. mengadakan kerjasama atau Operasi Khas dengan agensl

agensi penguatkuasaan lain seperti lkatan Relawan Rakyat 

(RELA), Jabatan Kastam Diraja Malaysia (JKDM), Pasukan 

Gerakan Am (PGA), Unit Pencegah Penyeludupan (UPP), 

Agensi Penguatkuasaan Maritim Malaysia (APMM), Jabatan 

Pengangkutan Jalan (JPJ) dan Angkatan Tentera Malaysia 

bagi mengekang aktiviti penyelewengan diesel bersubsidi. 

b) Pada masa ini, pemberian subsidi petroleum oleh Kerajaan 

adalah menyeluruh bagi semua lapisan rakyat. Pemberian subsidi 

yang tidak fokus kepada kumpulan sasaran akan mengakibatkan 

implikasi kewangan yang besar kepada negara. Oleh itu, Kerajaan 

berusaha memperkukuhkan mekanisme pemberian subsidi supaya 

lebih cekap dan berkesan serta lebih fokus kepada kumpulan 



sasaran. Kajian berhubung dengan mekanisme pemberian subsidi 

petroleum ini perlu dibuat dengan teliti dan teratur untuk memastikan 

ia tidak menjejaskan kesejahteraan rakyat di samping memberi kesan 

positif kepada ekonomi Negara. Selaras dengan itu, Kerajaan belum 

menetapkan mekanisme tertentu sama ada melalui kad mengisi 

minyak atau selainnya dalam melaksanakan penstrukturan semula 

pemberian subsidi petroleum. 


